
«Encrucillada» celebra trinta anos cunha renovación
xeracional do equipo directivo

(la voz l santiago)

A revista galega de pensamento cristiá Encrucillada celebra os trinta anos da súa
aparición e a publicación ininterrompida, con cinco números anuais, cunha
renovación xeracional do equipo directivo que supón o inicio dunha nova etapa na
andaina desta publicación, que segue firme na súa aposta por unha Igrexa galega
co apoio crítico e o compromiso de cristiáns relixiosos e laicos.

O teólogo Andrés Torres Queiruga deu paso ao seu sucesor como director de
Encrucillada o teólogo seglar Pedro Fernández Castelao, nun acto no Consello
da Cultura no que o presidente desta institución e historiador, Ramón Villares, fixo
un balance histórico e cultural de Galicia e do papel de Encrucillada nestas tres
décadas.

Tamén se presentaron os libros Viuvez na Pastoral da Saúde, de Xaquín
Campo Freire, e Os ríos pasan cheos de Deus, de Victorino Pérez Prieto. O
segundo, editado por Toxosoutos, é unha antoloxía de poesía relixiosa con 200
poemas en galego de máis de cen autores dende Afonso X, que inclúe a poetas
místicos como Díaz Castro e outros como Manuel María ou Celso Emilio, que
segundo Pérez Prieto buscaron ou increparon a Deus sen ser relixiosos.

